PENODIADAU ER ANRHYDEDD
Rhagarweiniad 
Mae gan y Brifysgol drefn ar gyfer dyfarnu teitlau er anrhydedd. Diben y rhain yw cydnabod cyfraniad gwirfoddol, di-dâl i weithgareddau Ysgol neu’r Brifysgol. Teimlir yn gyffredinol bod hyn yn fuddiol i Brifysgol. Mae'r drefn sy'n cael ei gweithredu'n un cymharol syml, yn ei hanfod mae’n golygu bod y Senedd yn cymeradwyo argymhelliad a wneir gan Bennaeth Ysgol, cyhyd â bod rhai gofynion sylfaenol yn cael eu cyflawni. Pennaeth yr Ysgol sy’n bennaf gyfrifol am gynnal y safonau angenrheidiol, er y bydd y Swyddfa Llywodraethu a Chydymffurfio yn edrych ar CVs, a cheir cyfle terfynol i graffu ar y penodiad yn y Senedd.
Rheolau Sylfaenol
Dyma'r rheolau sylfaenol y cytunwyd arnynt gan y Senedd:
· Ni roddir unrhyw dâl am gyfraniad yr unigolyn
· Ni fydd yr unigolyn fel rheol yn cael defnyddio cyfleusterau llyfrgell na chyfleusterau cyfrifiadurol y Brifysgol, ond gall Pennaeth Ysgol wneud cais a threfnu bod hynny'n digwydd. 
· Nid oes gan yr unigolyn hawl i swyddfa, ond gallant rannu cyfleusterau'r adran i'r graddau y gall yr ysgol berthnasol eu darparu.
· Disgwylir y byddant yn gwneud cyfraniad rheolaidd a fydd yn cael ei ystyried fel un sylweddol gan yr Ysgol. 
· Trwy dderbyn teitl er anrhydedd, mae'r unigolyn dan sylw'n cytuno i dderbyn rheolau, rheoliadau a gweithdrefnau'r Brifysgol. 
· Fel rheol disgwylir bod unrhyw un sy'n cael ei enwebu mewn swydd - neu â statws yn y maes - y tu allan i'r Brifysgol, neu wedi ymddeol o swydd o'r fath. 
Teitlau
Mae’r Senedd wedi cymeradwyo’r teitlau canlynol:
· Darlithydd/Uwch Ddarlithydd er Anrhydedd - mewn perthynas â chyfraniad at addysgu a dysgu
· Cymrawd Ymchwil/Uwch Gymrawd Ymchwil er Anrhydedd - mewn perthynas â chyfraniad o bwys at ymchwil
· Cysylltai Ymchwil/Uwch Gysylltai Ymchwil er Anrhydedd - mewn perthynas â chyfraniad mwy cymedrol at ymchwil
· Cymrawd Diwydiannol/Uwch Gymrawd Diwydiannol er Anrhydedd - mewn perthynas â chyfraniad at weithgareddau cyswllt diwydiannol
· Cymrawd Entrepreneuraidd/Uwch Gymrawd Entrepreneuraidd er Anrhydedd - mewn perthynas â chyfraniad at weithgareddau masnachol neu'n ymwneud â busnes
· Cysylltai/Uwch Gysylltai er Anrhydedd - mewn perthynas â chyfraniadau nad ydynt yn rhai academaidd.
Sylwer: mae'r drefn ar gyfer penodi Athrawon er Anrhydedd yn cael sylw mewn Ordinhad gwahanol.
Y Drefn
1. Dylai Pennaeth Ysgol gyflwyno ffurflen gynnig a geir gan Lynne Hughes yn y Swyddfa Llywodraethu a Chydymffurfio yn y Gwasanaethau Corfforaethol.
2. Hefyd, dylid cyflwyno CV y sawl sy'n cael ei enwebu.
3. Bydd y Swyddfa Llywodraethu a Chydymffurfio yn gyfrifol am gynghori'r Senedd, ac am wirio bod safonau'n cael eu cynnal a bod yr enwebiad yn ymwneud â chyfraniad allanol, di-dâl gwirioneddol i weithgareddau Ysgol. 
4. Ystyrir y cynnig gan y Senedd a fydd yn penderfynu arno. 
5. Os caiff ei gymeradwyo gan y Senedd, bydd 'llythyr penodiad' yn cael ei anfon at yr unigolyn gan y Swyddfa Llywodraethu a Chydymffurfio. Bydd y llythyr yn ymdrin â materion yn ymwneud ag atebolrwydd a chydymffurfio â pholisïau a rheoliadau'r Brifysgol.  A chymryd y cedwir at y drefn hon, byddai'r rhai a 'benodir' i swyddi er anrhydedd yn dod dan yswiriant "Atebolrwydd Cyflogwr" y Brifysgol.  
6. Rhoddir teitlau am gyfnod cytunedig, a bydd y Swyddfa Llywodraethu a Chydymffurfio yn cadw cronfa ddata o unigolion a benodir (gyda dyddiadau). 
7. Bydd gan y Senedd hawl i dynnu teitl er anrhydedd yn ôl cyn diwedd y cyfnod y cytunir arno os yw'n ystyried bod tystiolaeth o beidio â chydymffurfio â thelerau'r penodiad, neu o beidio â chyflawni'r cyfraniadau y cytunwyd arnynt.
